
Nd. 290. Nefndarálit
um frv. til 1. um rekstur kvikmyndahúsa.

F rá  minni hl. allsherjarnefndar.

Nefndin klofnaði um afgreiðslu þessa máls. Minni h lutinn getur ekki sætt sig 
við þá lausn, sem meiri hlutinn telur viðeigandi að viðhafa á afgreiðslu frumvarps- 
ins. Er þar um að ræða nýtt frumvarp, sem lagt var fram í nefndinni og á engan hátt 
getur samrvmzt aðalmarkmiði frv., sem er sá að heimila bæ jarstjórnum  og hrepps- 
nefndum að taka eignarnámi kvikmyndahús og sýningartæki, ef samningar um kaup 
hafa ekki tekizt. Tilefni þessarar lagasetningar er í fyrsta lagi sainþykkt bæjarstjórn- 
ar Reykjavikur 4. febr. 1943 um að taka rekstur kvikmyndahúsanna Gamla og Nýja 
Bíós í sinar hendur. Samningar við eigendur þeirra hafa ekki tekizt. í öðru lagi er 
stefna frv. sú, að rekstur kvikmyndahúsa sé í höndum bæjarfélaganna sem einn liður 
i tekjum þeirra og að j)au hafi að öðru leyti full yfirráð þeirra, svo að myndaval sé 
á þá lund, að sýningar þeirra verði til aukinnar menningar. Með einkarekstri kvik- 
myndahúsanna er þeirrar hliðar ekki eins vel gætt og æskilegt væri. Þessari stefnu 
frv. er minni hlutinn fyllilega samþykkur og leggur til, að frv. verði samþykkt.

Alþingi, 29. okt. 1943.

Sigurjón Á. Ólafsson, Þóroddur Guðmundsson. 
fundaskr., frsm.


